
SUĠĠERIMENTI

Il-Kumitat għall-Affarijiet Ekonomiċi u Monetarji jistieden lill-Kumitat għall-Industrija, ir-
Riċerka u l-Enerġija, bħala l-Kumitat responsabbli, sabiex jinkorpora s-suġġerimenti li ġejjin 
fil-mozzjoni għal riżoluzzjoni li se jadotta:

Jenfasizza li jikkunsidra l-mira ta' 3% tal-PGD għan-nefqa għar-riċerka u l-iżvilupp 
imsemmija fl-Istrateġija ta' Liżbona għat-Tkabbir u l-Impjiegi bħala minimu. 

2. Jirrikonoxxi li l-intrapriżi żgħar, medji u kbar kollha jilagħbu parti fi strateġija għall-
innovazzjoni dinamika u integrata;  għalhekk jikkunsidra li l-aċċess għar-riżorsi għall-
intrapriżi iżgħar u għall-individwi hu kruċjali biex jogħlew l-livelli ta' riċerka u żvilupp u 
għall-iżvilupp ta' teknoloġiji ġodda;  jemmen li għandhom jiġu mrawma kemm il-
finanzjament fi stadju bikri kif ukoll il-finanzjament kontinwu fuq perijodu ta' żmien li hu 
twil biżżejjed biex iwassal il-prodotti sas-suq, iżda li l-falliment m'għandux ikun fatali 
għal tentattivi futuri. 

3. Jifhem li l-inċertezzi inerenti fir-Riċerka u l-Iżvilupp inaqqsu r-rieda tas-swieq finanzjarji 
milli jinvestu fi proġetti ta' Riċerka u l-Iżvilupp; jilqa' b'sodisfazzjon il-proposta tal-
Kummissjoni għal Faċilità Finanzjarja ta' Taqsim tar-Riskju sabiex isir investiment fi 
proġetti ta' Riċerka u l-Iżvilupp b'riskju għoli permezz ta' self u garanziji;  jilqa' 
b'sodisfazzjon ukoll l-integrazzjoni fir-regoli eżistenti ta' għajnuna mill-Istat ta' 
dispożizzjonijiet li jippermettu lill-Istati Membri biex jimmiraw lejn l-għajnuna għall-
innovazzjoni u biex iħaffu l-proċessi ta' approvazzjoni. 

4. Jinnota li l-innovazzjoni fis-servizzi tilgħab parti kbira fl-ekonomija u li l-protezzjoni tal-
proprjetà intelletwali fl-Ewropa ħafna drabi hija ristretta għal sigrieti tan-negozju, li tista' 
ma tkunx adegwata, u m'hiex estensiva bħal ma hi f'xi ġurisdizzjonijiet kompettitivi u 
tista' tkun f'kunflitt mat-trasparenza; hu ta' l-opinjoni li negozji iżgħar isibuha diffiċli u 
għolja biex jinnegozjaw u jinfurzaw ftehimiet ta' kunfidenzjalità. 

5. Jenfasizza li l-eliminazzjoni ta' fragmentazzjoni fis-suq uniku hija vitali biex tintlaħaq 
effettività f'dak li għandu x'jaqsam ma' l-ispejjeż u biex jiġu stabbiliti prodotti innovativi 
b'faċilità;  jemmen li l-akkwist pubbliku relatat ma' soluzzjonijiet innovativi m'għandux 
jiġi mfixkel minn stmellija eċċessiva ta' riskju jew sejħiet għall-offerti konċentrati 
purament fuq l-ispejjeż;  jinnota li soluzzjonijiet ta' l-IT modulari joffru opportunitajiet 
ikbar għan-negozji iżgħar u għall-proġetti pilota. 

6. Iħeġġeġ lill-Istati Membri biex jadottaw inċentivi ta' taxxa għar-riċerka, għall-
innovazzjoni u għall-investiment privat. 

